НАСОКИ ЗА АПЛИЦИРАЊЕ ЗА ДОДЕЛУВАЊЕ НА СРЕДСТВА ( ГРАНТ) 
	1. За какви активности е наменет грантот?


Грантот е наменет за спроведување на заеднички ученички активности во основните и средните училишта кои придонесуваат за развој и унапредување на мултикултурализмот, меѓуетничката  интеграција и толеранцијата.
	2. Какви заеднички ученички активности поддржува грантот?


Основниот фокус на активностите поддржани од грантот треба да биде на обезбедување долготрајна и ефективна соработка меѓу учениците. Тоа значи дека треба да:
а)  Бидат во согласност со член 46 став (4)  од Законот за основното образование и член 24-в став (2) од Законот за средното образование: „Основните критериуми според кои треба да се организира активност од член 46  став  (4) од Законот за основното образование и член 24-в став (2) од Законот за средното образование, се смета активност којашто има за цел интеракција, односно интеграција на етнички/јазично мешани групи учесници, балансирани групи учесници според етничката припадност, полот и возраста, интеракција меѓу учесниците од различните етнички/јазични групи (во текот на активноста учениците од едниот наставен јазик/едната етничка група соработуваат со учениците од другиот наставен јазик/другата етничка група, користење на сите застапени јазици, рамноправен третман на учесниците од сите етнички/јазични групи, постигнување конкретни - заеднички цели (опипливи/видливи продукти) со учество на сите застапени етнички заедници.

б) Имаат повеќекратни средби со физичко присуство и /или средби на далечина меѓу учениците преку информациско – кумуникациска технологија и/или комбинирана
в) Има конкретен резултат кој учениците ќе го постигнат во етнички мешана група/пар.
	3. Што е важно да се наведе во описот на активноста? 


При пополнување на планот за активности, најважно е да се опише активноста и да се наведе како ќе тече процесот на соработка меѓу учениците. Описот треба да долови на каков начин учениците заеднички ќе соработуваат и ќе комуницираат за време на реализацијата на активноста. При евалуацијата на активностите најмногу фокус се става на тоа колку активноста дава можност за активна соработка и интеракција меѓу учениците. 
4. За што може да се користат средствата од грантот?

Средствата од грантот се користат наменски за покривање на трошоци кои се директно поврзани со планираните активности во апликацијата:
· потрошни материјали;
· реквизити;
· освежување;
· превоз;

· други директни трошоци поврзани со активностите.
· ИКТ опрема и потребен софтвер за реализација на активноста 

Средствата од грантот не смее да се искористат за покривање на трошоци за:

· хонорари за реализација на заеднички ученички активности;
· репрезентација;
· ручеци за средби на наставници.
	5. На каков начин се исплаќа грантот?


Средствата од грантот ќе бидат префрлени на Буџетска сметка од страна на МОН. 
	6. Што подразбира финансиското учество на училиштето?


Финансиското учество на училиштето, од минимум 10% од вкупната сума на грантот (во висина од  60.000 денари по училиште, училиштето е обврзано да обезбеди уште минимум средства или услуги во износ од 6.000 денари свое учество) може да биде обезбедено со помош на општината, бизнис секторот, родителите или преку активности за прибирање средства. Учеството се наведува во планот на трошоци. 
7.Доколку училиштата ( две основни или две средни училишта ) партнерски аплицираат за грант апликација доставува едното училиште.
· Меморандумот за соработка се склучува само со едно партнер училиште.
· Меморандумот се склучува за календарската 2026 година и истиот мора да има потпис, печат и архивски број од двете училишта; 

· Обезбедено учество за реализација на активностите од 10% наведено во изјава. Изјавата да биде потпишана со печат од институција  што ја издава (согласно Законот за основно и Законот за средно образование); 

· Училиштата ќе треба да ги наведат трошоците за сите активности, разложени по ставки. 
· Училиштето може да аплицира само еднаш, самостојно или со само едно партнер училиште. 
· Партнерствата помеѓу основно и средно училиште нема да бидат поддржани 

	8. Како аплицираат две училишта во партнерство?


 Секое училиште го планира својот дел од трошоците. На тој начин, секое училиште аплицира за максимална сума до 60.000 денари. На пример, доколку има активност каде училиштето А го посетува училиштето Б, училиштето А планира трошоци за превоз додека училиштето Б планира трошоци за потрошни материјали, и сл. 
Активности кои (повеќе) нема да се поддржуваат oд овој грант:

· Обележување на верски празници;

· Изложби на национални/културни/верски обележја;

· Екскурзија со цел посета на верски објекти

· Обележување на патронен празник (ден на училиштето);

· Спортски активности со тимови составени од ученици од иста етничка/јазична заедница;

Принципи на Мултикултурализмот ,меѓуетничка интеграција и  толеранција:
· Рамноправно   партнерство –- училиштата имаат еднаква улога, одговорност и придонес во планирањето, реализацијата и оценувањето на активностите.

· Взаемна почит и доверба  –соработката се темели на взаемна почит кон културните, етничките, јазичните и религиските различности, како и доверба и соработка меѓу ученици од различни заедници, со јасни заеднички активности со кои се промовира разбирање, емпатија и дијалог меѓу учениците и наставниците

· Интеркултурен дијалог и учење преку размена – активно вклучување на сите актери (ученици, наставници, родители), со отворено разменување на ставови, знаења и искуства за зајакнување на демократијата

· Транспарентност и отчетност– јавно делување на сите вклучени и редовно информирање на јавноста за одлуките и активностите, за да се обезбеди отчетност.

· Одговорност – ангажирање на институциите и сите социјални партнери за преземање заедничка одговорност за инклузија, заштита и благосостојба во мултиетничко општество.

· Еднакви можности – создавање поддржувачка средина без предрасуди, каде што секој може да го реализира својот потенцијал и има пристап до можности за учење, соработка и развој.

     Тематски критериуми
Апликациите мора да предложат заеднички активности меѓу ученици од различни заедници кои се однесуваат на најмалку една од следниве теми релевантни за младите денес:

1. Дигитална писменост и безбедност онлајн – пр. иницијативи за одговорно користење на технологија, безбедност на интернет и спротивставување на сајбер насилство (Основно  и Средно )

2. Младинска благосостојба и ментално здравје – пр. активности за меѓусебна поддршка, кампањи против насилство во училиште или проекти за отпорност и позитивно справување со стрес. (Основно  и Средно )

3. Родова еднаквост и здрави односи – пр. активности што ги оспоруваат стереотипите, промовираат еднакво учество во сите училишни домени и поттикнуваат комуникација врз основа на меѓусебна почит. (Основно  и Средно)
4. Животна средина и климатска акција – пр. заеднички кампањи, проекти или иновации за позелени училишта и заедници. (Основно  и Средно)

5. Граѓанска вклученост и младински глас – пр. младински парламенти, заеднички училишни совети или симулации на процеси на одлучување кои го зајакнуваат гласот на учениците. (Основно  и Средно)
6. Културна и јазична размена – пр. креативни уметности, театар, медиуми или раскажување приказни кои ја нагласуваат и разновидноста и заедничките вредности. (Основно и Средно )

7. Претприемништво и вештини за иднината – пр. ко-дизајн на мали социјални бизниси, саеми на иновации или иницијативи кои зајакнуваат тимска работа и решавање проблеми. (Основно  и Средно)

8. Здрава исхрана -да се разменат знаења и традиции поврзани со хранатa од своите култури и преку соработка да научат колку здраватa исхрана може да биде разновидна,  а сепак слична во различни краеви. ( Основно и Средно)
9. За средни стручни училишта -Градење мултиетнички партнерства помеѓу средни стручни училишта со исти или сроден сектор за јакнење на стручните компетенции           ( средно ) 
    Извештај за реализираните активности.

Во текот на реализација на активностите,училиштата можат да бидат посетени од страна на Комисијата за зајакнување на капацитетите за унапредување на меѓуетничката интеграција во образованието.Училиштата кои ќе добијат грант за реализација на активности кои придонесуваат за развој и унапредување на мултикултурализмот/интеркултурализмот и меѓуетничката интеграција ,се должни најдоцна до две недели по завршување на активностите да достават извештај на следната е-mail адреса: nuran.kadriu-xhambazi@mon.gov.mk
